
Azərbaycanın beynəlxalq 
təhlükəsizliyə verdiyi töhfələr 
dünya birliyində yüksək 
dəyərləndirilir. ABŞ Prezidenti 
Donald Trampın 28 May – Res-
publika Günü münasibətilə 
Prezident İlham Əliyevə ün-
vanladığı təbrik məktubunda 
bu məqam xüsusi olaraq vur-
ğulanır. ABŞ Prezidenti təbrik 
məktubunda 1918-ci ildə həmin 
gün Azərbaycanın müstəqilliyinin 
elan olunduğunu və Azərbaycan 
Xalq Cümhuriyyətinin yaradıl-
dığını qeyd edib. Vurğulayıb ki, 
yüz ildən artıq bir vaxt keçdikdən 
sonra Amerika Birləşmiş Ştat-
ları bütün azərbaycanlılarla 
birlikdə bu nailiyyətləri qeyd 
etməkdən məmnundur. Təbrik 
məktubunda daha sonra qeyd 
edilir: “Dövlətlərimiz arasında 
bir çox ortaq maraqlar üzərində 
qurulmuş güclü tərəfdaşlıq 
mövcuddur. Azərbaycanın 
beynəlxalq təhlükəsizliyə verdiyi 
töhfələri və Cənub Qaz Dəhlizi 
təşəbbüsünü irəli sürməklə 
Avropanın enerji təhlükəsizliyinin 
gücləndirilməsində Sizin li-
derliyinizi dəyərləndirirəm. 
Azərbaycanda islahatlar 
istiqamətində, xüsusilə də qanu-
nun aliliyi sahəsində Azərbaycan 
xalqının mənafeyinə xidmət 
edəcək və əməkdaşlığımızın 
dərinləşməsi üçün imkanlar ya-

radacaq bütün addımları alqışla-
yırıq. Həmçinin Dağlıq Qarabağ 
münaqişəsinin sülh yolu ilə və 
dayanıqlı həlli istiqamətində 
ATƏT-in Minsk qrupu prosesində 
Sizin şəxsi iştirakınızı təqdir 
edirik”.

Bundan bir gün sonra ABŞ 
konqresmeni Henri Kuelların 
dövlətimizin başçısına ünvanladığı 
təbrik məktubunda da Amerika 
Birləşmiş Ştatlarının Azərbaycanı 
etibarlı müttəfiq hesab etməsi 
öz əksini tapıb. Konqresmen 
Azərbaycanın terrorizmə qarşı 
qlobal mübarizədə ABŞ-a öz 
qəti dəstəyini vermiş ilk ölkələr 
sırasında olduğunu bildirib. Qeyd 
edib ki, ABŞ ölkələrimiz arasın-
da sülhməramlı əməliyyatlar və 
enerji təşəbbüsləri sahələrindəki 
davamlı əməkdaşlığımızı, eləcə 
də mühüm əhəmiyyət daşıyan 
ticari tərəfdaşlığımızı yüksək 
qiymətləndirir.

Konqresmenin “Sizə 
və Azərbaycan xalqına 
tərəfdaşlığınıza və azadlıq 
ideallarına daimi sadiqliyinizə 
görə minnətdarlığımı bildirirəm” 
-- deməsi dünyanın super gücü 
olan dövlətinin ölkəmizə inam və 
etibarının göstəricisidir. 

Onu da qeyd edək ki, son 
illər ölkəmizlə əməkdaşlığı 
genişləndirmək dünyanın inki-
şaf etmiş digər dövlətlərinin də 

maraq dairəsindədir. Bu fakt 
diqqətçəkən məqamlardan biridir. 
Bir həftə əvvəl ölkəmizə rəsmi 
səfərə gəlmiş Çin Xalq Respub-
likasının xarici işlər naziri Van 
Yinin başçılıq etdiyi nümayəndə 
heyəti ilə Prezident İlham Əliyevin 
görüşü zamanı aparılan danışıqlar 
da bunu təsdiqlədi. Qeyd olundu 
ki, Çin – Azərbaycan əlaqələri 
strateji xarakter daşıyır və bu 
ölkə Azərbaycanın müstəqilliyini, 
suverenliyini və ərazi bütövlüyünü 
dəstəkləyir. 

Prezident İlham Əliyevin 
rəhbərliyi ilə Azərbaycanda siyasi 
və sosial sabitliyin təmin olundu-
ğunu, ölkəmizin iqtisadi baxımdan 
davamlı inkişaf etdiyini, əhalinin 
rifah halının ardıcıl surətdə 
yüksəldiyini dəyərləndirən Van 
Yi Azərbaycanın beynəlxalq 
aləmdə nüfuzunun daim artdı-
ğını və möhkəmləndiyini xüsusi 
vurğulamışdı. Ölkəmizin uğurla-
rının Çində maraqla izlənildiyini 
bildirən qonaq əldə olunan bu 
nailiyyətlər və eyni zamanda, 
qarşıdan gələn 28 May -- Res-
publika Günü münasibətilə Çin 
Xalq Respublikasının Sədri Si 
Cinpinin təbriklərini Prezident 
İlham Əliyevə çatdırmışdı.

Prezident İlham Əliyevin 
Çinə son səfəri zamanı bu 
ölkənin rəhbəri və digər 
dövlət rəsmiləri, habelə şirkət 

rəhbərləri ilə keçirilən görüşlər 
və aparılan səmərəli müzakirələr 
əlaqələrimizin strateji xarakter 
daşıdığını bir daha təsdiq etdi. 
İkitərəfli münasibətlərin, xüsusilə 
siyasi əlaqələrimizin yüksək 
səviyyədə olması, iqtisadi-ticari 
sahədə əməkdaşlığımızın yaxşı 
perspektivlərdən xəbər verməsi 
xarici siyasətimizin növbəti uğurla-
rındandır. 

Rusiya Federasiyasının 
Prezidenti Vladimir Putinin 
dövlətimizin başçısına ünvanladığı 
təbrik məktubunda da ölkəmizin 
sosial-iqtisadi inkişaf yolunda 
inamla irəlilədiyi, beynəlxalq 
gündəlikdəki aktual məsələlərin 
həllində mühüm rol oynadığı öz 
əksini tapıb. V. Putin öz ölkəsində 
Azərbaycan ilə münasibətlərin 
yüksək qiymətləndirildiyini diqqətə 
çatdırıb və bütün sahələrdə 
səmərəli ikitərəfli əlaqələrin, re-
gional sabitliyin və təhlükəsizliyin 
təmin edilməsində konstruktiv 
qarşılıqlı fəaliyyətin bundan sonra 
da birgə səylərlə uğurla inkişaf 
etdiriləcəyinə əminliyini bildirib.

Azərbaycanın yeganə problemi 
olan Ermənistan -- Azərbaycan, 

Dağlıq Qarabağ münaqişəsinin 
həllinə gəlincə isə ABŞ, Çin Xalq 
Respublikası, Rusiya Federasiya-
sı, ümumiyyətlə, dünyanın inkişaf 
etmiş əksər dövlətləri problemin 
aradan qaldırılmasında Prezi-
dent İlham Əliyevin mövqeyini 
dəstəklədiklərini bəyan ediblər. Bu 
mövqe münaqişənin beynəlxalq 
hüququn prinsip və normaları, 
Azərbaycanın ərazi bütövlüyü 
əsasında həllindən ibarətdir. 
Həmin istiqamətdə prinsipial 
siyasət yürüdən dövlətimizin baş-
çısı dəfələrlə bəyan edib ki, heç 
bir qüvvə onu öz mövqeyindən 
çəkindirə bilməz. 

Prezident İlham Əliyevin 
ölkəyə rəhbərlik etdiyi dövrün 
sabitlik, təhlükəsizlik və inki-
şaf mərhələsi kimi xarakterizə 
edilməsi təsadüfi deyildir. Son 
16 il ərzində, sözün həqiqi 
mənasında, ölkəmizdə sabitlik və 
əmin-amanlıq hökm sürməkdədir. 
Azərbaycan bu gün müsəlman 
dünyasında “sabitlik adası” kimi 
tanınır. Dövlətin xaos və anarxi-
yaya yuvarlanmasını şərtləndirən 
əsas amillərdən biri sabitliyin, 
ictimai-asayişin təmin olunma-

ması kifayətdir. Qonşu region-
larda və dünyada baş verən 
qanlı münaqişələr, toqquşmalar, 
müharibələr, risklər, təhdidlər, 
miqrant axını fonunda ölkəmizdə 
həyat tərzinə çevrilmiş sabitlik 
mühiti uğurlu xarici siyasətin 
bariz nümunəsidir. Bu, bizim tarixi 
nailiyyətimiz və sərvətimizdir. 
Sabitliyimiz təhlükəsizliyimizi 
şərtləndirir. 

Sabitlik və təhlükəsizliyimizin 
təminatçısı Azərbaycan xalqı və 
onun hakimiyyətlə olan monolit 
birliyi, düzgün müəyyənləşdirilmiş 
daxili və xarici siyasət, dövlət 
idarəçiliyindəki yeni idarəetmə, 
ardıcıl aparılan islahatlar, səfərbər 
olunmuş cəmiyyət və vətəndaş 
həmrəyliyidir. Bütün bunların 
kökündə dayanan əsas amil xalqın 
Prezident İlham Əliyevə olan ina-
mı, etimadı və etibarı,”iqtidar-xalq” 
vəhdətinin sarsılmaz birliyidir. 
Prezidentin öz xalqının etibarını 
qazanması, ilk növbədə, milli 
maraqların, adət-ənənələrin, milli-
mənəvi dəyərlərin, dövlətçiliyin 
qorunub saxlanılmasından irəli 
gəlir.

Son 16 ildə dövlət başçımı-

zın ayrı-ayrı beynəlxalq siyasi 
dairələrin və dövlətlərin diktəsi 
ilə deyil, məhz Azərbaycan 
xalqının milli mənafeyindən 
irəli gələn müstəqil, düşü-
nülmüş xarici siyasət həyata 
keçirməsi beynəlxalq aləmdəki 
mövqelərimizi daha da 
möhkəmləndirib. Bu müddət 
ərzində ölkəmizə qarşı təhdid və 
təzyiq vasitələrinə, qərəzli şəkildə 
aparılan piar kampaniyalarına 
baxmayaraq, bizi milli dövlətçilik 
maraqlarımıza uyğun gəlməyən 
heç bir beynəlxalq kampaniyalara 
cəlb etmək mümkün olmamışdır. 
Azərbaycanın xarici siyasəti hər 
hansı beynəlxalq siyasi dairənin 
və ya böyük dövlətin diktəsi 
altında deyil, məhz öz xalqının 
mənafeyindən irəli gələn milli 
maraqlar, dövlətçiliyin daha da 
möhkəmləndirilməsi üzərində  
qurulmuşdur.

Prezident İlham Əliyevin 
bütün dünyada müstəqil xarici 
siyasət həyata keçirən lider kimi 
tanınması onun 16 illik olduqca 
çətin, mürəkkəb, lakin şərəfli 
fəaliyyətinin nəticəsidir. Dövlət 
başçısının özünün qeyd etdiyi 
kimi, ən asan olan hər hansı bir 
böyük dövlətin qanadları altı-
na sığınıb öz siyasətini həyata 
keçirməkdir. İşğalçı Ermənistan 
kimi. Lakin bu siyasət heç bir 
halda hakimiyyətin mənbəyi olan 
xalqın milli mənafeyini nəzərə 
ala bilməz. Dövlətimizin baş-
çısı üçün ən əsas və prioritet 
məsələ məhz milli maraqlar və 
dövlətçiliyimizin mövqeyinin daha 
da möhkəmləndirilməsidir. Məhz 
bu yol yeganə düzgün yoldur 
və həmin yol Azərbaycanı uca 
zirvələrə aparır. 

Əliqismət BƏDƏLOV, 
“Xalq qəzeti”

Tanınmış Azərbaycan yazıçısı 
Afaq Məsud Rusiya teleaparıcısı 

Vladimir Poznerə məktub ünvanlayıb
Rusiyanın I Kanalında yayımlanan 

“Pozner” verilişinin müəllifi Vladimir Poznerə

Vladimir Vladimiroviç!
Azərbaycanın qədim, əzəli torpağı olan Qa-

rabağa getmək arzunuzu və qəlbinizin hər zaman 
ermənilərlə bir olduğunu bildirdiyiniz çıxışınızla 
təsadüfən bu yaxınlarda sosial şəbəkədə tanış 
oldum.

Mətləbə keçməzdən əvvəl istəyirəm biləsiniz ki, 
siz hər zaman Azərbaycanda istedadlı teleaparıcı, 
fərqli düşüncə sahibi kimi tanınmısınız, anali-
tik təhlil qabiliyyətiniz, hadisə və situasiyalara 
təfsilatlı, dərin və ədalətli yanaşma tərzinizlə 
hər zaman azərbaycanlılar tərəfindən sevilmi-
siniz. Səhv etmirəmsə, sizin də Azərbaycan və 
azərbaycanlılarla bağlı elə bir probleminiz olma-
yıb. Lakin son günlər sosial şəbəkələrdə, az qala, 
Azərbaycan üzərində qələbə kimi yayımlanan 
“azərbaycanlıların qara siyahısı”na düşməklə bağ-
lı sərgilədiyiniz acı ironiyanızın nədən qaynaq-
landığı barədə xeyli düşünsəm də, bir şey anlaya 
bilmədim. Qəlbinizin ermənilərlə bir olduğunu 
uşaq cığallığıyla bəyan etməyinizin səbəbi də 
mənə qaranlıq qaldı. Bu, heç də həmin o “fərqli 
düşüncə”, “dərin və ədalətli yanaşma tərzi” sahibi 
olan Poznerin məntiqi, danışıq mədəniyyəti deyil. 
Sizcə, bununla azərbaycanlıları pərtmi etdiniz? 
Yoxsa, onları qəlbinizin ermənilərlə bir olması 
xəbəri ilə sarsıtdınız?

Sizi qınamıram, olsun ki, Qarabağın tarixi, 
mövcud qədim xəritələr, beynəlxalq ictimaiyyət 
tərəfindən qəbul və təsdiq olunmuş yüzlərlə sənəd, 
fakt və sübutlarla maraqlanmağa, bu məsələni araş-
dırmağa vaxtınız, ya həvəsiniz olmayıb. Həm də 
zaman sürətlənib, işləriniz çoxalıb, Ermənistanda 
kitabınız nəşr olunub, təbrik edirəm. Amma bütün 
bunlar, dünyaca məşhur teleaparıcı, yaxud yazıçı 

olmanız, daha hansısa məziyyətləriniz heç də 
bütöv bir xalqın sağalmaz yarası, dərdi olan ağrılı, 
taleyüklü məsələ ilə bağlı bu qədər səthi, qeyri-
ciddi münasibət sərgiləməyə, üstəlik, insan və 
vətəndaş haqları kobudcasına pozulmuş, getmək 
arzusunda olduğunuz torpaqlarında, həmin o 
Qarabağda minlərlə soydaşı – qadınlar, körpələr, 
qocalar amansızcasına qətlə yetirilmiş, bu gün də o 
torpaqda təhqir və işgəncələr dolu əsirlik həyatını 
yaşamağa davam edən azərbaycanlılara istehza 
bildirmənizə əsas vermir. Qəlbinizin də kimlərlə bir 
olub-olmaması nə azərbaycanlıların qəlbində, nə də 
Qarabağ Həqiqəti məsələsində heç bir əhəmiyyət 
kəsb etmir, bilin.  

Təəccüblü deyil, son illərin mistik zaman 
axını bəşəriyyəti, insanlığı içi süd dolu nəhəng 
çəni çalxalayantək çalxalamaqda, yağı yağa, 
qaymağı qaymağa ayırmaqda, bulanıq suyunu 
dibə çökdürməkdədir. Bu illər ərzində sizli-
bizli nə qədər işıqlı ziyalının, ədalət və vicdan 
sahibinin həmin o bulanıq çöküntüyə qərq olub 
həyatın dibinə yuvarlandığının şahidi oluruq. 
Bu, bizi həm heyrətləndirir, həm kədərləndirir. 
İstedad, ədalət və vicdan sahibi olanların, ziyalı-
ların, qələm və sənət adamlarının həyatın hansı 
döngəsindəsə sınıb, xırdalanıb sağ ikən yoxa 
çıxması, sosial-siyasi, maddiyyat məngənəsində 
əriyib-itməsi acı kədərdən savayı ayrı bir hiss 
doğurmur. 

Lakin Zaman amansız, tarixi həqiqət, Haqq 
əbədi və dəyişməzdir, bilin.

Və nə Zaman, nə Haqq haqsızları bağışlamır, 
bunu unutmayın!         

Afaq MƏSUD, Azərbaycan yazıçısı

Bir qədər əvvəl Paşinyanın 
tərəfdarları olmuş insanlar indi 
İrəvanın küçələrində onun əleyhinə 
divarlara şüarlar yazır, etiraz aksi-
yaları keçirir və ondan meydanlarda 
verdikləri vədləri yerinə yetirməsini 
tələb edirlər. Paşinyan isə onları 
polislə, hədə-qorxu gəlməklə susdur-
du. Artıq onun çağırışlarına səs verən 
yoxdur. Bir az əvvəl dövlət başçısına 
xas olmayan daha bir addımı ilə -- 
məhkəmələri blok etmək çağırışı ilə 
özünü gülünc vəziyyətə saldı. Onun 
bu çağırışı dövlət idarəçiliyindəki 
naşılığını bir daha təsdiqlədi. Ölkəni 
“meydan təfəkkürü” ilə “idarə edən” 
baş nazir sanki rəhbər olduğunu unu-
dur və sərsəm hərəkətlərə yol verir. 
Onun belə gülünc çağırışları gülüşlə 
qarşılanır və gözlənildiyi kimi, 5-10 
nəfərdən artıq kimsəyə təsir etmir.

Yerli kütləvi informasiya 
vasitələrinin verdiyi açıqlamalarda 
Ermənistanın beynəlxalq tədbirlərdə 
saya salınmadığı barədə mütəmadi 
məlumatlar dərc olunur. Bu günlərdə 
Nur-Sultanda keçirilən Avrasiya Ali 
İqtisadi Şurasının iclasında daha bir 
belə hadisənin şahidi olduq. Qaza-
xıstan Təhlükəsizlik Şurasının sədri 
Nursultan Nazarbayev tədbirə dəvət 
olunmuş dövlət başçılarını ordenlə 
təltif edib. Həmin tədbirə dəvət alan 
Ermənistanın baş naziri ona orden 
veriləcək anı səbirsizliklə gözləyib. 
Lakin təltif edilənlər arasında onun 
adı səslənməyib. Maraqlıdır ki, iştirak-
çılar arasında yalnız Ermənistanın 
baş naziri Nikol Paşinyanın adı olma-
yıb. Özünün dövlət başçısı kimi saya 
salınmadığını görən Paşinyan çox 
pərt halda səfər çərçivəsində planlaş-
dırılan görüşləri təxirə salaraq təcili 
Ermənistana qayıtmağı qərara alıb. 

Onu da qeyd edək ki, 
Ermənistan rəhbərliyinin Nursul-
tan Nazarbayevdən belə zərbələr 
alması birinci hal deyil. Xatırladaq 
ki, Kollektiv Təhlükəsizlik Müqaviləsi 
Təşkilatının (KTMT) Astanada 
keçirilmiş zirvə toplantısından da 
erməni nümayəndə heyəti çaşqın və 
məyus ayrılmışdı. KTMT-dəki postunu 
vermək istəmədiyi üçün N.Paşinyana 
tutarlı cavab verilmişdi. Həmin 
sammitdə Ermənistan rəhbərliyinin 
təklifi açıq və konkret şəkildə rədd 
edilmişdi. Nikol Paşinyan təşkilatın 

baş katibi vəzifəsinin Ermənistanda 
qalmasını istəmişdi. Qazaxıstan 
Prezidenti Nursultan Nazarbayev isə 
bəyan etmişdi ki, bu, mümkün deyil. 
Çünki Ermənistanın cəmi ilyarım 
vaxtı var. Bu müddət ərzində onun 
nümayəndəsi heç üzv dövlətlərə 
səfər edib başa çatdıra bilməz. Bu 
səbəbdən də həmin vəzifənin Bela-
rusa verilməsi daha məqsədəuyğun 
hesab edilmişdi. 

Nikol Paşinyanın ”meydan 
təfəkkürü” Astana sammitində də 

onu mat vəziyyətinə salmışdı. KTMT 
üzvləri, Ermənistan nümayəndəsinin 
baş katib postunda qalmasını düzgün 
saymadıqlarını bildirmişdilər. Bundan 
sonra öz ölkəsində daha da gözdən 
düşən Paşinyan Rusiya ilə Qərb 
arasında qaldı. Özünü gündüzlər 
rusiyapərəst, axşamlar isə qərbpərəst 
kimi göstərdi. Ancaq bu riyakarlığı da 
uzun davam edə bilməzdi. Axı hamı 
onun kimi ikiüzlü ola bilməzdi.

“Özü yıxılan ağlamaz” -- 
deyiblər. Paşinyanın Nur-Sultanda 

saya salınmamasının təməlini 
elə özü qoyub. Bu gün dediklərini 
sabah təkzib edən, mötəbər 
beynəlxalq tədbirlərdə səsləndirdiyi 
fikirlərlə özünü gülünc vəziyyətinə 
qoyan Ermənistan rəhbəri Nur-
Sultanda layiq olduğu qiyməti 
aldı. Onun Qazaxıstandakı erməni 
biznesmenlərlə görüşünü təxirə 
salması, dövlət başçılarının şərəfinə 
verilən şam yeməyində iştirak 
etməyəcəyi, jurnalistlərin suallarını 
cavablandırmayacağı barədə qərarı 

və görüşdən dərhal sonra 
Ermənistana geri dönəcəyini 
bildirməsi pərtliyini ört-basdır 
edə bilməməsindən irəli gəlib. 
Bunun günahını başqasında 
axtaran işğalçı ölkənin rəhbəri, 
ilk növbədə, öz hərəkətlərinə 
diqqət yetirməli, siyasi riya-
karlığa son qoymalı və verdiyi 
vədlərə əməl etməlidir.

Paşinyanın ötən ay öz 
evində Rusiyanın Baş na-
ziri Dmitri Medvedyevi qo-
naq edərkən gülüş hədəfinə 
çevrilməsinin və onun 
tərəfindən ələ salınmasının 
günahını kimdə axtarmaq 
lazımdır? Onun qeyri-ciddiliyi, 
dövlət başçısına xas olmayan 
hərəkətlərinin nəticəsi Rusi-
ya Baş nazirinin onu tədbirin 
gedişində gülünc vəziyyətə 
salmasına səbəb oldu. Bütün 

bunlar Paşinyanın qeyri-ciddiliyi-
nin, Dağlıq Qarabağ münaqişəsinin 
nizamlanmasında bu vaxta qədər 
irəliyə doğru bir addım belə atma-
masının, xarici siyasətdə heç nəyə 
nail olmamasının, ölkədə vəziyyəti 
getdikcə gərginləşdirməsinin, siyasi 
böhranın daha da dərinləşməsinin və 
siyasi riyakarlığının nəticəsidir. Necə 
deyərlər, öz cəzasıdır, özü də çəkir. 

Əliqismət BƏDƏLOV, 
“Xalq qəzeti”

Milli maraqlara hesablanmış 
müstəqil xarici siyasət 

Cənub Qaz Dəhlizi daxil olmaqla, 
Azərbaycanda hasil olunan neft və qaz dünya enerji 
bazarlarında sabitliyi artırmaqda davam edir... 

Amerika Birləşmiş Ştatları xarici sərmayələrin 
cəlb edilməsi və innovasiyaların təşviqinə xidmət 
edəcək iqtisadi islahatların davam etdirilməsində 
səylərinizi dəstəkləyir. Azərbaycanın iqtisadi uğuru 
bütün regiona sabitliyin gətirilməsinə yardım 
edəcəkdir.

ABŞ Prezidenti Donald Trampın 
Beynəlxalq Xəzər Neft və Qaz Sərgisinin keçirilməsinin 

26-cı ildönümü ilə əlaqədar Azərbaycan 
Prezidenti İlham Əliyevə ünvanladığı 

29 may 2019-cu il tarixli təbrik məktubundan 

ABŞ Prezidenti Donald Tramp: 
Azərbaycan özünün tarixində bugünkü qədər 
firavan və qlobal iqtisadiyyata bağlı olmamışdır

Azərbaycanın fəal, prinsipial, milli maraqlara hesablanmış müstəqil 
xarici siyasət yürütməsi beynəlxalq aləmdəki nüfuzunu getdikcə 
yüksəldir. Hazırda ölkəmiz regionun siyasi, iqtisadi, humanitar 

mərkəzi rolunu oynayır, bir sıra səmərəli təşəbbüslərin, yeni əməkdaşlıq for-
matlarının müəllifi və fəal iştirakçısına çevrilib. Azərbaycan xarici əlaqələrini 
daim genişləndirir, dünyada etibarlı tərəfdaş kimi tanınır, beynəlxalq 
təşkilatlarla səmərəli əməkdaşlığını inkişaf etdirir, bölgədə və dünyada sül-
hün, sabitliyin, təhlükəsizliyin qorunmasına öz töhfəsini verir. Təsadüfi de-
yildir ki, bu gün Bakı mühüm beynəlxalq tədbirlərin keçirildiyi məkandır.

Tanınmış Azərbaycan 
yazıçısı Afaq Məsud 
Ermənistan İctimai Televi-

ziyasında azərbaycanlılarla bağlı 
səsləndirdiyi fikirlərə görə Rusi-
ya teleaparıcısı Vladimir Poznerə 
məktub ünvanlayıb. AZƏRTAC 
məktubu təqdim edir. 

Paşinyanın növbəti rüsvayçılığı

Ermənistanın baş naziri Nikol Paşinyan “küçə demok-
ratiyası” ilə hakimiyyəti ələ aldıqdan sonra ölkəni 
“meydan təfəkkürü” ilə idarə edir. Əslində, dövlət 

idarəçiliyində heç bir təcrübəsi olmayan bu adamdan bun-
dan artıq idarəçilik gözləmək də mümkün deyil. Bu gün 
səsləndirdiyi bəyanatı sabah təkzib edən, rəsmi tədbirlərdə 
verdiyi vədin bir az sonra arxasından qaçan dövlət başçı-
sı artıq öz tərəfdarları tərəfindən də qeyri-ciddi adam kimi 
qəbul edilir. 

